
শৰীৰত কৰিয়া ইন্দ্ৰিয় শ্ৰেষ্ঠ জানি।

যাহাৰ প্ৰসাদে বিষয়ক লৱে প্ৰাণী॥

ইন্দ্ৰিয়ত কৰিয়া যে শ্ৰেষ্ঠ হয়ে মন।

সঙ্কল্প বিকল্প যিতো কৰে ঘনে ঘন॥

নিশ্চিতয়া মোক বুদ্ধি তাতো শ্ৰেষ্ঠতৰ।

আশেষ বিশেষ জ্ঞান উপজে লোকৰ॥

বুদ্ধিতো কৰিয়া শ্ৰেষ্ঠতৰ হয়ো জীউ।

সুখ দুখ নাহি সনাতন সদাশিউ॥

বুদ্ধিৰ যে নিয়মক আমোক জানিয়া।

নিশ্চয় আমোক বুদ্ধি মন নিয়মিয়া॥

দুৰ্জ্জয় শত্ৰুক ইতো কামৰূপক ধৰা।

হেন জানি সখি ভূমি মাৰিয়ো সত্বৰ॥

ৰত্নাকৰ মিশ্ৰ কৃষ্ণৰ চৰণ পদ্মৰ।

গন্ধ লোভে ফুৰে তাৰ নেৰয় ওচৰ॥

কিছো কিছো কৰি যেবে পৰিবাক চাই।

বিষয় বতাসে নিবে চাৱে উৰুৱাই॥

দুই পাখি তুলি থাকে হেঠমুণ্ড কৰি।

চৰণ পদ্মৰ গন্ধ নাসা আগে ধৰি॥

কাম সঙ্গমে আসি দান্ত ভিৰে টানে।

তথাপি গন্ধকে সুঙ্গে প্ৰাণ থাকে মানে॥

ক্ৰোধ ব্যাঘ্ৰ টেটুত ধৰিয়া দৃঢ় কৰি।

ৰুধিব পিবাক চাহে বিদাৰণ কৰি॥

তথাপিতো কৃষ্ণ পাদ পঙ্কজৰ গন্ধ।

ঘ্ৰাণ কৰিবাক মনে কৰন্ত প্ৰৱন্ধ॥

হৰিৰ চৰণে মোৰ হৌক অভিলাস।

যদি কৰ্ম্মবন্ধে হোৱে নৰকত বাস॥

এহিতো প্ৰাৰ্থও প্ৰভু তোমাৰ পাৱত।

তৃতীয় অধ্যায়ে এহি মানে সমাপত॥







⸻












[image: ]

[image: ]

"https://as.wikisource.org/w/index.php?title=পৃষ্ঠা:অসমীয়া_সাহিত্যৰ_চানেকি_v2p1.pdf/৬৮০&oldid=99327"ৰ পৰা অনা হৈছে


					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ৮ নৱেম্বৰ ২০২০ তাৰিখে ১১:১৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।

